
Pancharakshadevistotrani

பஞ்சரக்ஷாதே³வீஸ்தோத்ராணி

1 மஹாப்ரதிஸராஸ்தோத்ரம்

ௐ நம:ஶ்ரீமஹாப்ரதிஸராயை ।
ததா²க³தாத்³யாஸ்தத²தாம் தத்த்வமாபுர்மஹத்தரம் ।
தா⁴ரணீதா⁴ரணாத்³யஸ்யா: ப்ரதிஸராம் நமாமி தாம் ॥ 1॥
ரணே ஶக்ரோऽஜயத்³தை³த்யாந் தா⁴ரணீத்⁴வஜத்⁴ரு’க்³ ப³ஹூந் ।
ஸங்க்³ராமஜயதா³ம் பீ⁴மாம் ப்ரதிஸராம் நமாமி தாம் ॥ 2॥
யத்ப்ரபா⁴வாத்³ ப்³ரஹ்மத³த்தோऽலப⁴த்³ ராஜ்யமகண்டகம் ।
ஸார்வபௌ⁴மப்ரதா³ம் தே³வீம் ப்ரதிஸராம் நமாமி தாம் ॥ 3॥
ப³ஹ்வபராதோ⁴ऽபி யத்³ப⁴க்தோ ராஜ்யாதி⁴காரமாப்தவாந் ।
ஶஸ்த்ராதி³பீ⁴திஸம்ஹத்ரீம் ப்ரதிஸராம் நமாமி தாம் ॥ 4॥
ரத்நாந்யவாபுர்வணிஜோ யாம் ஸ்ம்ரு’த்வோத³தி⁴நிர்க³தா: ।
ஸர்வபா³தா⁴ப்ரஶமநீம் ப்ரதிஸராம் நமாமி தாம் ॥ 5॥
ஶ்ரீமஹாப்ரதிஸராரக்ஷாதே³வீஸ்தோத்ரம் ஸம்பூர்ணம் ।

2 மஹாமந்த்ராநுஸாரிணீஸ்தோத்ரம்

ௐ நம:ஶ்ரீமஹாமந்த்ராநுஸாரிண்யை ।
பு³த்³தா⁴தி⁴ஷ்டா²நதோ பு³த்³தா⁴ப⁴யதா³ம் ப⁴யநாஶிநீம் ।
ப⁴வாம்பு³தி⁴நிமக்³நாநாம் நமோ மந்த்ராநுஸாரிணீம் ॥ 1॥
யந்மந்த்ரோச்சாரணாதே³வ ஷடீ³தய:ஸுதா³ருணா: ।
நாஶம் ப்ரயாந்தி வரதா³ம் நமோ மந்த்ராமுஸாரிணீம் ॥ 2॥
மந்த்ராநுஸாரிணோ லோகாந் நாந்யே மந்த்ராத³யோ க்³ரஹா: ।
பீட³யந்தி ப்ரியாம்ஶ்சாபி நமோ மந்த்ராநுஸாரிணீம் ॥ 3॥
பு³த்³தோ⁴ऽப்⁴யபா⁴ஷத்³ கா³தா²ஸ்தா யந்மந்த்ரகத²நாந்தரம் ।

யாபி: ⁴ ஸர்வத்ர ஸ்வஸ்தி ஸ்யாந்நமோ மந்த்ராநுஸாரிணீம் ॥ 4॥
கலௌ பு³த்³த⁴விஹீநேऽஸ்மிந் லோகாநாம் ஹிதமாசரேத் ।
பாபோத்பாதப்ரஶமநீம் நமோ மந்த்ராநுஸாரிணீம் ॥ 5॥
ஶ்ரீமஹாமந்த்ராநுஸாரிணீஸ்தோத்ரம் ஸம்பூர்ணம் ।

3 மஹாமாயூரீஸ்தோத்ரம்

ௐ நம:ஶ்ரீமஹாமாயூரீர்யை ।
து³ஷ்டம் க்ரு’ஷ்ணபு⁴ஜங்க³ம் ச நர:ஸ்வாந்திகம் பாலயேத் ।
யஸ்யா மந்த்ராநுபா⁴வேந மாயூரீம் ப்ரணமாமி தாம் ॥ 1॥
ப்³ரஹ்மாத³யோ லோகபாலா யத்³தா⁴ரண்யா ஸமாப்நுவந் ।
ஸ்வாநி ஸ்வாந்யதி⁴காராணி மாயூரீம் ப்ரணமாமி தாம் ॥ 2॥
ஸ்வர்ணாவபா⁴ஸம் ஶிகி²நம் நாலப⁴ஜ்ஜபிநம் குதீ: ⁴ ।
அமோகே⁴நாபி பாஶேந மாயூரீம் ப்ரணமாமி தாம் ॥ 3॥
யந்மந்த்ரஜபதோ ஜீவா: ப்ராஜீவஞ்சு²ஷ்கபாத³பா: ।
ம்ரு’தஸஞ்ஜீவிநீம் தே³வீம் மாயூரீம் ப்ரணமாமி தாம் ॥ 4॥
யந்மந்த்ரிஸங்கா³த் பவநோ மஹோபத்³ரவஶாந்திக்ரு’த் ।
பு³த்³தா⁴நாம் போ³தி⁴தா³ம் நித்யம் மாயூரீம் ப்ரணமாமி தாம் ॥ 5॥
ஶ்ரீமஹாமாயூரீரக்ஷாதே³வீஸ்தோத்ரம் ஸம்பூர்ணம் ।

4 மஹாஶீதவதீரக்ஷாதே³வீஸ்தோத்ரம்

ௐ நமோ மஹாஶீதவத்யை ।
யத்³தா⁴ரணீமநுஜபந் ராஹுலோ ப⁴த்³ரமாப்தவாந் ।
விஹேடி²தோ க்³ரஹை:ஸர்வை: ஶீதவதீம் நமாம்யஹம் ॥ 1॥
பாபதாபே ஶீதகரீம் ஶீதலாத்³யுபஸர்க³த: ।
ஶீதோஷ்ணது:³க²ஶமநீம் ஶீதவதீம் நமாம்யஹம் ॥ 2॥
மந்த்ரக்³ரந்தி²தஸூத்ராணாம் தா⁴ரணால்லக்ஷயோஜநம் ।
பதி²காநாம் பாலயித்ரீம் ஶீதவதீம் நமாம்யஹம் ॥ 3॥
ஶ்மஶாநஸ்தே²ந முநிநா யா ஸமுச்சாரிதா புரா ।

க்³ரஹோபத்³ரவஶாந்த்யர்த²ம் ஶீதவதீம் நமாம்யஹம் ॥ 4॥
க்³ரஹாபி⁴பூ⁴தவாதாநாம் க்³ரந்தி²பத³விதா⁴ரிணாம் ।
க்³ரஹபீ⁴திப்ரஶமநீம் ஶீதவதீம் நமாம்யஹம் ॥ 5॥
ஶ்ரீ மஹாஶீதவதீரக்ஷாதே³வீஸ்தோத்ரம் ஸம்பூர்ணம் ।

5 மஹாஸாஹஸ்ரப்ரமர்தி³நீஸ்தோத்ரம்

ௐ நம:ஶ்ரீமஹாஸாஹஸ்ரப்ரமர்தி³ந்யே ।
மஹாஸாஹஸ்ரிகே லோகே ஸாஹஸ்ரஹிதகாரிணாம் ।
ஸஹஸ்ரஸத்த்வஜநநீம் நௌமி ஸாஹஸ்ரமர்தி³நீம் ॥ 1॥
ஸோபத்³ரவாயாம் வைஶால்யாம் மஹோத்ஸவோ யத:ஸதா³ ।
மஹோபஸர்க³ஶமநீம் நௌமி ஸாஹஸ்ரமர்தி³நீம் ॥ 2॥
யக்ஷராக்ஷஸபூ⁴தாநாம் த³மநீம் து³ஷ்டசேதஸாம் ।
து³ரிதோபத்³ரவஹதாம் நௌமி ஸாஹஸ்ரமர்தி³நீம் ॥ 3॥
யத்³தா⁴ரணீபட²நதோ ரக்ஷித: ஶாக்யகேஶரீ ।
விஷதோ விஷதி³க்³தா⁴ம் தாம் நௌமி ஸாஹஸ்ரமர்தி³நீம் ॥ 4॥
மது⁴மிஶ்ரிதபை⁴ஷஜ்யம் ஸர்வரோக³நிவாரணம் ।
ம்ரு’தஸஞ்ஜீவநம் லோகே நௌமி ஸாஹஸ்ரமர்தி³நீம் ॥ 5॥
இதி ஶ்ரீமஹாஸாஹஸ்ரமர்தி³நீரக்ஷாதே³வீஸ்தோத்ரம் ஸம்பூர்ணம் ॥

